
_______________ 2016 թվականի N ______-Ն

ՀԱՅԱՍՏԱՆԻ ՀԱՆՐԱՊԵՏՈւԹՅԱՆ ԿԱՌԱՎԱՐՈւԹՅԱՆ 2010 ԹՎԱԿԱՆԻ ԱՊՐԻԼԻ  29-Ի N474-Ն ՈՐՈՇՄԱՆ ՄԵՋ ԼՐԱՑՈՒՄ ԿԱՏԱՐԵԼՈւ ՄԱՍԻՆ


 Հայաստանի Հանրապետության կառավարությունը որոշում է.
1. Հայաստանի Հանրապետության կառավարության 2010 թվականի ապրիլի 29-ի <<Պետական գույքի կառավարումը համակարգելու մասին>>  N 474-Ն որոշման 7-րդ կետում <<տեղակալը>> բառից հետո լրացնել <<բացառությամբ <<Հայկական ատոմային էլեկտրակայան>> փակ բաժնետիրական ընկերության, որում խորհրդի նախագահն ընտրվում է խորհրդի անդամների կողմից օրենքով սահմանված կարգով:>> բառերը:
2. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:

ՀԻՄՆԱՎՈՐՈՒՄ
<<ՀԱՅԱՍՏԱՆԻ ՀԱՆՐԱՊԵՏՈւԹՅԱՆ ԿԱՌԱՎԱՐՈւԹՅԱՆ 2010 ԹՎԱԿԱՆԻ ԱՊՐԻԼԻ 29-Ի ԹԻՎ 474-Ն ՈՐՈՇՄԱՆ ՄԵՋ ԼՐԱՑՈՒՄ ԿԱՏԱՐԵԼՈւ ՄԱՍԻՆ>>  ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

1. Անհրաժեշտությունը: Իրավական ակտի ընդունումը պայմանավորված է <<Հայկական ատոմային էլեկտրակայան>> ՓԲԸ-ի կառավարման համակարգում խորհրդի գործունեության ճկունության ապահովման անհարժեշտությամբ:
2.  Ընթացիկ իրավիճակը և խնդիրները: ՀՀ կառավարության 29.04.2010 թվականի  թիվ 474-Ն որոշմամբ 50-ից ավելի տոկոս պետական մասնակցությամբ առևտրային կազմակերպություններում խորհրդի նախագահ նշանակվում է տվյալ մարմնի ղեկավարը կամ նրա տեղակալը, ինչը պարտադրողական բնույթ է կրում: <<Հայկական ատոմային էլեկտրակայան>> ՓԲԸ-ի  նկատմամբ վերը նշված որոշման պահանջը գտնում ենք  ոչ կիրառելի:
3. Կարգավորման նպատակը և բնույթը: Հաշվի առնելով այն հանգամանքը, որ <<Հայկական ատոմային էլեկտրակայան>> ՓԲԸ-ն հանդիսանում է հանրապետությունում կարևորագուն ստրատեգիական նշանակության օբյեկտ, նրանում կառավարման նկատմամբ մոտեցումները տարբերվում են իրենց առանձնահատկություններով այլ առանձին օբյեկտների կառավարման մարմինների իրավասության ներքո կարգավորվող հարաբերություններից: Ուստի կարևորվում է նրանում  խորհրդի նախագահի ճիշտ ընտրության հարցը, որի կարգավորմանն էլ ուղղված է ներկայացվող որոշման նախագիծը:
4. Նախագծի մշակման գործընթացում ներգրավված ինստիտուտները և անձինք: Նախագիծը մշակվել է ՀՀ էներգետիկայի և բնական պաշարների նախարարության աշխատակազմի կողմից:
5. Ակնկալվող արդյունքը: Իրավական ակտի ընդունմամբ ակընկալվում է ընկերության խորհրդում հարցերի լուծման ճկունության և աշխատանքների  արդյունավետության բարձրացում: 




Տ Ե Ղ Ե Կ Ա Ն Ք
<<ՀԱՅԱՍՏԱՆԻ ՀԱՆՐԱՊԵՏՈւԹՅԱՆ ԿԱՌԱՎԱՐՈւԹՅԱՆ 2010 ԹՎԱԿԱՆԻ ԱՊՐԻԼԻ 29-Ի ԹԻՎ 474-Ն ՈՐՈՇՄԱՆ ՄԵՋ ԼՐԱՑՈՒՄ ԿԱՏԱՐԵԼՈւ ՄԱՍԻՆ>>  ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՀՀ ԲՅՈՒՋԵԻ ԵԿԱՄՈՒՏՆԵՐՈՒՄ ԵՎ ԾԱԽՍԵՐՈՒՄ ՓՈՓՈԽՈՒԹՅՈՒՆՆԵՐ ՆԱԽԱՏԵՍԵԼՈՒ ՄԱՍԻՆ

<<Հայաստանի Հանրապետության կառավարության 2010 թվականի ապրիլի 29-ի թիվ 474-Ն որոշման մեջ լրացում կատարելու մասին>>  ՀՀ կառավարության որոշման նախագծի ընդունման կապակցությամբ պետական բյուջեում եկամուտների և ծախսերի ավելացում կամ նվազեցում չի նախատեսվում:


Տ Ե Ղ Ե Կ Ա Ն Ք
<<ՀԱՅԱՍՏԱՆԻ ՀԱՆՐԱՊԵՏՈւԹՅԱՆ ԿԱՌԱՎԱՐՈւԹՅԱՆ 2010 ԹՎԱԿԱՆԻ ԱՊՐԻԼԻ 29-Ի  ԹԻՎ 474-Ն ՈՐՈՇՄԱՆ ՄԵՋ ԼՐԱՑՈՒՄ ԿԱՏԱՐԵԼՈւ ՄԱՍԻՆ>>  ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԳՈՐԾՈՂ ՕՐԵՆՍԴՐՈՒԹՅԱՆ ՄԵՋ ԿԱՏԱՐՎԵԼԻՔ ՓՈՓՈԽՈՒԹՅՈՒՆՆԵՐԻ ՎԵՐԱԲԵՐՅԱԼ

<<Հայաստանի Հանրապետության կառավարության 2010 թվականի ապրիլի 29-ի թիվ 474-Ն որոշման մեջ լրացում կատարելու մասին>>  ՀՀ կառավարության որոշման նախագծի ընդունումը ՀՀ օրենսդրության մեջ այլ իրավական ակտերի ընդունման անհրաժեշտություն չի առաջացնում:


